
				এই পাতাটির মুদ্রণ সংশোধন করা প্রয়োজন। 
& :

মীরু
পনের দিন রোমে কাটিয়েছি। আজ যাচ্চি ফ্লরেন্সে। খুব ধুমধাম আদর অভ্যর্থন হয়েছে। তার বিস্তারিত বর্ণনা করবার সখ আমার নেই। সমাদরের সমুদ্রমন্থন বললেই হয়— হয়ত অন্য কারো চিঠি থেকে কিছু শুনতে পাবি । এতে বিশ্রাম পাবার কোনো সম্ভাবনা নেই-– আরো ৭৮ দিন ইটালিতে কাটাতে হলে— সব জায়গাতেই এই রকম গোলমাল চলবে তার পরে দিন আষ্টেক থাকব সুইজারল্যাণ্ডে । ১৫ সেপ্টেম্বরের জাহাজে ভারতবর্ষে ফেরা স্থির হয়ে গেছে— অর্থাৎ কাৰ্ত্তিকমাসে পৌছব-– ১ অক্টোবরের কাছাকাছি । তোদের ওখানে এতদিনে আষাঢ়ের বর্ষ নেবেচে । মনটা বলাকার মত সেইদিকে পাখা মেলেচে। কিন্তু পৌছব যখন, তখন শিউলি ফুলের পাল— মালতীরও পরিশিষ্ট দেখতে পাব। ইতিমধ্যে আমার মধুমঞ্জরীর হয়ত বৰ্মাধারায় শ্ৰীবৃদ্ধি হবে । তুই এখন হয়ত দার্জিলিঙে । পূপে খুব ফৰ্ত্তিতে আছে। সেই ডেনিশ মেয়েকে পাওয়া গেছে— তাকে ও ভারি ভালবাসে একমুহূৰ্ত্ত ছাড়তে চায় না। প্রশান্ত রাণীরাও এখানে এসে জুটেচে। গোরা রোমেই থেকে যাবে, এখানেই তার পড়াশুনা চলতে পারবে । ১৪ জুন ১৯২৬
বাবা

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৮:৩৩টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

